
Ons het met trots ’n sertifiseringseremonie vir 27 praktisyns in vroeëkinderjare-ontwikkeling (VKO) in die Naledi Munisipaliteitsgebied by die Naledi-banketsaal 
aangebied. Die geleentheid, wat met Jeugmaandvierings in Junie saamgeval het, was ’n belangrike mylpaal in die bevordering van holistiese ontwikkeling 
in die kinderjare.

Die VKO-program, wat deur die Early Care-stigting geïmplementeer word, verskaf aan praktisyns omvattende opleiding in C.A.R.E- en 
kinderontwikkelingsprogramme. Die opleiding het ten doel gehad om bewustheid te verhoog en praktisyns toe te rus met die nodige vaardighede om 
kognitiewe, groot en fyn motoriese vaardighede, sosiale en emosionele en uitvoerende funksioneringsontwikkeling by kinders aan te moedig.

Me. Namsie Lesito, die programfasiliteerder, het vanaf Junie 2022 tot Mei 2023 aangesig-tot-aangesig-opleiding gedoen, gevolg deur mentorskap en 
ondersteuningsbesoeke. Gevolglik het 13 VKO’s reeds by hierdie program gebaat, met sewe van hulle wat gekies het om Sentrums van Uitnemendheid te word.

’n Plaaslike niewinsgewende organisasie, Reitikile Initiative for Sports 
Excellence (RISE), met ’n visie om skaak in skole in die Naledi Plaaslike 
Munisipaliteit te bevorder, het met die steun van die 
burgemeesterskantoor en die Naledi Sporteenheid 'n skaakliga 
bekend gestel. 

Om te verseker dat alle skole sonder enige probleme kan deelneem, 
het Waterloo Solar betrokke geraak en 60 skaakborde verskaf.

As deel van die deurlopende skaakliga het drie hoërskole en vyf 
laerskole sedert April aktief by mededingende spel betrokke geraak. 
Die liga se doelwit is om belangstelling en talent in die skaakspel te 
kweek en leerders te help om eienskappe soos kritieke denke, 
verantwoordelikheid en selfbeheersing te ontwikkel.

BEMAGTIGING VAN JONG 
SKAAKSPELERS

“Ons is seker dat leerders geweldig by die skaakliga sal baat vind en lewenslange vaardighede sal verwerf wat ’n positiewe impak op hulle 
lewens sal hê.” - Frank Anthony, RISE-voorsitter.

Sewe leerderassistente wat as deel van ’n leesprogram by drie 
laerskole in die Naledi Plaaslike Munisipaliteit geplaas is, het met 
sukses gegradueer. Die program is daarop gemik om die 
akademiese gaping te verminder wat deur die uitdagings van die 
covid-19-pandemie vererger is.

Hierdie toegewyde leerderassistente het opleiding ondergaan om 
verskeie leeraktiwiteite te implementeer wat met die KABV-kurrikulum 
belyn is, en woordeskatontwikkeling en leesvaardighede beklemtoon. 
Voorts het hulle opleiding in begripstrategieë soos evaluering, 
opsomming en die maak van afleidings ontvang.

Die lewendige gemeenskap van die Naledi Plaaslike 
Munisipaliteit het sy kultuurerfenis met trots ten toon 
gestel met die bekendstelling van die Township 
Kunsgalery wat deur plaaslike kunsentoesiaste 
gestig is as gevolg van ’n toenemende behoefte om 
’n toegewyde platform vir ontwikkelende en 
gevestigde kunstenaars te verskaf.

Waterloo Solar, wat daartoe verbind is om die 
kunste en holistiese gemeenskapsontwikkeling te 
bevorder, het ’n belangrike rol in die borg van 
hierdie gebeurtenis gespeel. Die galery is op 16 
Junie bekend gestel en verskaf ’n platform aan 
plaaslike kunstenaars om hulle talent en kreatiwiteit 
uit te stal.

“Die galery baat gevestigde kunstenaars deur aan hulle ruimte te gee om hulle werk uit te stal en met versamelaars en kopers bande 
te smee. Dit help om ’n florerende kunstegemeenskap in die munisipaliteit te skep en om besoekers te lok en ekonomiese groei te 
stimuleer,” sê Motswasele Boikanyo van Motswasele Creative Arts Sports & Technology Academy (MO CAST Academy).

As gevolg van die program se sukses het twee van 
die assistente reeds permanente werk gekry, en 
hulle het die Waterloo-leesprogram die krediet 
daarvoor gegee.

